
Број: 02 - __________                                                                                                     П Р Е Д Л О Г
_______ 2018 година                                                                                                  
С к о п ј е                                      
ЗАПИСНИК
од Осмата седница на Управниот одбор на
Фондот за здравствено осигурување на Македонија,
одржана на 26 февруари 2018 година со почеток во 14.00 часот во просториите на Фондот за здравствено осигурување на Македонија
Присутни членови на Управниот одбор:

· Верица Проковиќ, претставник од Министерството за финансии - претседател;
· Проф. Д-р Ненад Гавриловиќ, претставник на осигурениците  - член;

· Д-р Љубиша Каранфиловски, претставник од Сојузот на синдикатите на 

      Македонија – член;

· Проф. Д-р Назми Ејупи, претставник на стопанствениците во Република Македонија  - член;

· Д-р Димитар Димитриевски, претставник на пензионерите во Република Македонија – член;
· Д-р Илбер Бесими, претставник од Лекарската, Фармацевтската и Стоматолошката комора на Македонија – член.
Присутни од ФЗОМ:

· Орхан Рамадани, директор на ФЗОМ;
· Данаил Дончев, В.Д. директор на ФЗОМ;
· Бедри Мемети, финансиски контролор, во својство на претседател на централната пописна комисија (делумно присутен);
· Љубица Димитровска, раководител на одделението за сметководствени работи (делумно присутна);
· Снежана Ќовкароска Шилоска, раководител на одделението за буџетска и финансиска контрола (делумно присутна);
· Миле Сугарев, советник на директорот (делумно присутен);
· Јасмина Смилевска, шеф на одделот за болничка здравствена заштита (делумно присутна);
· Христо Трповски, раководител на одделението за регрес и судски постапки, во својство на записничар.
Претседателката на Управниот одбор Верица Проковиќ ја отвори и водеше седницата. На почетокот ги запозна членовите дека Владата на Република Македонија донела решение со кое Д-р Фатмир Меџити, досегашниот заменик на претседателот на Управниот одбор е разрешен од должноста а нов член на неговото место сеуште не е именуван. Констатира дека Управниот одбор со присутните шест членови може полноважно да работи и одлучува, по што го прочита претходно доставениот 

П Р Е Д Л О Г - Д Н Е В Е Н  Р Е Д
· Усвојување на записникот од Шестата седница на Управниот одбор одржана на 31 јануари 2018 година
· Усвојување на записникот од Седмата седница на Управниот одбор одржана на 13 и 14 февруари 2018 година
1. Предлог за донесување на Програма за работа на Фондот за здравствено осигурување на Македонија во 2018 година;

2. Предлог за донесување на Одлука за утврдување на завршната сметка на Фондот за здравствено осигурување на Македонија за 2017 година;

3. Разгледување на Извештајот од извршениот попис на средствата, побарувањата и  обврските на Фондот за здравствено осигурување на Македонија со состојба на 31.12.2017 година, со предлог одлуки; 

4. Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала;
5. Разгледување на барања упатени до Управниот одбор: 
· Барање за откупување на побарувањето на Фондот утврдено во стечајната постапка над а.д. Младина од Скопје
· Барање за откупување на побарувањето на Фондот утврдено во стечајната постапка над Југометал дооел од Скопје
6. Предлог за донесување на Правилник за дополнување на Правилникот за систематизација на работните места во Фондот за здравствено осигурување на Македонија; 
Информативни точки:

7. Извештај од финансиски контроли на јавни здравствени установи за периодот 1 јануари – 30 јуни 2017 година
8. Акциски план за финансиски контроли на јавни здравствени установи за периодот 1 јануари – 31 декември 2018 година
9. Разно. 
Предложениот дневен ред беше прифатен без забелешки и без барања за негово допoлнување, со што за работата на осмата седница Управниот одбор едногласно го усвои следниот 
Д Н Е В Е Н  Р Е Д
· Усвојување на записникот од Шестата седница на Управниот одбор одржана на 31 јануари 2018 година
· Усвојување на записникот од Седмата седница на Управниот одбор одржана на 13 и 14 февруари 2018 година
1. Предлог за донесување на Програма за работа на Фондот за здравствено осигурување на Македонија во 2018 година;

2. Предлог за донесување на Одлука за утврдување на завршната сметка на Фондот за здравствено осигурување на Македонија за 2017 година;

3. Разгледување на Извештајот од извршениот попис на средствата, побарувањата и  обврските на Фондот за здравствено осигурување на Македонија со состојба на 31.12.2017 година, со предлог одлуки; 

4. Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала;
5. Разгледување на барања упатени до Управниот одбор: 
· Барање за откупување на побарувањето на Фондот утврдено во стечајната постапка над а.д. Младина од Скопје
· Барање за откупување на побарувањето на Фондот утврдено во стечајната постапка над Југометал дооел од Скопје
6. Предлог за донесување на Правилник за дополнување на Правилникот за систематизација на работните места во Фондот за здравствено осигурување на Македонија;
Информативни точки:

7. Извештај од финансиски контроли на јавни здравствени установи за периодот 1 јануари – 30 јуни 2017 година
8. Акциски план за финансиски контроли на јавни здравствени установи за периодот 1 јануари – 31 декември 2018 година
9. Разно. 
Потоа се пристапи кон разгледување на точките на дневниот ред. 
· Усвојување на записникот од Шестата седница на Управниот одбор одржана на 31 јануари 2018 година

Управниот одбор без забелешки, едногласно го усвои записникот од Шестата седница на Управниот одбор одржана на 31 јануари 2018 година.

· Усвојување на записникот од Седмата седница на Управниот одбор одржана на 13 и 14 февруари 2018 година
Управниот одбор без забелешки, едногласно го усвои записникот од Седмата седница на Управниот одбор одржана на 13 и 14 февруари 2018 година.

ТОЧКА 1 -  Предлог за донесување на Програма за работа на Фондот за здравствено осигурување на Македонија во 2018 година
Во рамките на првата точка на дневниот ред, Управниот одбор го разгледа предлогот на Програмата за работа на Фондот за здравствено осигурување на Македонија подготвен од стручната служба кој ги опфаќа предвидените активности на сите сектори и служби на Фондот во 2018 година.
По иницијатива на Илбер Бесими се отвори дискусија за можноста за воведување на електронски рецепт, во која беше истакнато дека за тоа е потрбна повеќеинституционална координација односно дека не е во исклучив домен на Фондот.

Во продолжение, членовите на Управниот одбор дискутираа за одделни активности предвидени во програмата а директорите Дончев и Рамадани одговараа на нивните прашања и даваа дополнителни појаснувања. 

На крајот, Управниот одбор едногласно ја донесе предложената 

Програма

за работа на Фондот за здравствено осигурување на Македонија во 2018 година
ТОЧКА 2 - Предлог за донесување на Одлука за утврдување на завршната сметка на Фондот за здравствено осигурување на Македонија за 2017 година
Во рамките на втората точка на дневниот ред, Управниот одбор по разгледувањето на Извешајот за финансиското работење на Фондот по завршната сметка за 2017 година, едногласно ја донесе предложената
Одлука

за утврдување на Завршната сметка на Фондот за здравствено осигурување на Македонија за 2017 година

ТОЧКА 3 - Разгледување на Извештајот од извршениот попис на средствата, побарувањата и  обврските на Фондот за здравствено осигурување на Македонија со состојба на 31.12.2017 година, со предлог одлуки
Објаснување на Извештајот од извршениот попис даде претседателот на централната пописна комисија Бедри Мемети, изложувајќи го начинот на кој се одвивал пописот во подрачните и централната служба на Фондот. Потоа членовите на Управниот одбор поставуваа прашања во врска со одделни делови на извештајот а Бедри Мемети и Љубица Димитровска даваа одговори и дополнителни објаснувања.

По исцрпувањето на дискусијата, Управниот одбор едногласно донесе

Одлука

за усвојување на Извештајот од извршениот попис на средствата, побарувањата и обврските со состојба на ден 31.12.2017 година
Одлука

за отпис на побарувања и обврски

Одлука

за раскнижување на констатиран кусок на опрема и ситен инвентар
и

Одлука

за расходување на опрема и ситен инвентар

ТОЧКА 4 - Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала
Верица Проковиќ побара на членовите на Управниот одбор да им биде поделен материјалот во врска со предлогот, чиј текст на нејзино барање бил подготвен од стручни лица од Фондот. Потоа даде објаснување за целта на предложените измени и дополнувања на правилникот наведувајќи дека со нив се дава можност Фондот да склучува договори и анекси на договори со правните лица за обезбедување на ортопедски и други помагала, анекси на договорите за продолжување на важење на договори, анекси на договори за додавање на ново помагало во листата, анекси на договори за додавање на помагало од друг производител и без објавување на јавен повик, а врз основа на поднесено барање од правните лица. Одлуките за одобрување на барањата за склучување на договори и анекс договори со правните лица за обезбедување на ортопедски и други помагала, ќе ги донесува Управниот одбор. Потоа побара Миле Сугарев и Јасмина Смилевска да дадат подетални објаснувања.
Миле Сугарев и Јасмина Смилевска дадоа осврт на актуелното уредување на предметното прашање со правилникот, наведувајќи дека договорите за обезбедување на ортопедски и други помагала се склучуваат по објавен јавен повик, што е воведено со измените на правилникот од 2016 година, а пред тоа се склучуваа во текот на целата година. Со денес предложената измена на правилникот, во случаите кога правното лице со кое Фондот има договор за обезбедување на ортопедски помагала од оправдани причини има времен застој во континуираното снабдување со одреден вид на помагало или помагала, или истите во иднина воопшто не ќе може да ги обезбеди од соодветен добавувач, би се овозможило на друго правно лице да поднесе барање за склучување на договор (доколку воопшто нема договор со Фондот) или барање за склучување на анекс на договор за додавање на ново помагало во листата, како и анекси на договори за додавање на помагало од друг производител.  Со тоа, во таквите случаи би се дала можност на оваа осетлива категорија на осигурени лица да го остварат правото на одредени ортопедски помагала на товар на средствата на Фондот. Додадоа и дека постапката во поглед на исполнувањето на условите за склучување на договор секако би морала да се применува и во ваквите случаи, односно стручната служба на Фондот, по испитувањето на нивното исполнување би му давала извештај на Управниот одбор. 
Илбер Бесими го поддржа предлогот како рационално решение со кое ќе им се помогне на осигурениците кои имаат потреба.

Ненад Гавриловиќ најпрвин побара кога се работи за предлози со пошироко влијание каков што е и овој, работните материјали да не се делат непосредно пред или на самата седница, бидејќи за значајни прашања е неопходно да се остави подолго време за проучување на предлогот. Потоа истакна дека со предложеното уредување на проблематиката, Управниот одбор би ја преземал одговорноста да одлучува за неопходноста од склучување на договор или анекс за одредено помагало, што претставува исклучок, бидејќи кај другите договори што ги склучува Фондот тоа не е случај, за нивното склучување одлучува Фондот односно ги потпишуваат директорите. Наведе дека ова го истакнува за на членовите да им предочи дека тоа потенцијално може да значи значителен дополнителен ангажман и одговорност на Управниот одбор.
По ова се разви дискусија во која членовите на Управниот одбор ги изложуваа своите гледања а претставниците од стручната служба на Фондот даваа дополнителни појаснувања. Се дискутираше за тоа како во праксата би изгледала постапката во која Управниот одбор ќе треба да одлучува за склучување на договори и анекси. Се констатира дека и во овие постапки ќе се применуваат правилата кои важат за исполнување на условите за склучување на договорите и за прифаќање на одредено ортопедско помагало, како и дека стручната служба на Фондот би поднесувала извештај за секое одделно барање и дека по одлуката на Управниот одбор, договорите односно анексите и во ваквите случаи ќе ги потпишуваат директорите на Фондот. 
Откако дискусијата беше исцрпена, се пристапи кон гласање по предлогот за донесување на правилникот во кое тој беше едногласно прифатен, со што Управниот одбор го донесе предложениот 
Правилник

за изменување и дополнување на Правилникот за индикациите за остварување на право на ортопедски и други помагала
ТОЧКА 5 - Разгледување на барања упатени до Управниот одбор
Во рамките на оваа точка од дневниот ред, Управниот одбор ги разгледа барањата на Видоја Брајкоски за откуп на побарувањето на Фондот спрема АДПГМ „Младина“ - Скопје и на Душко Мироновски за откуп на побарувањето на Фондот спрема „Југометал“ ДООЕЛ – Скопје, кои побарувања биле утврдени во стечајните постапки над тие два субјекти.
Христо Трповски објасни дека се работи за побарувања по основа на неплатен придонес за задолжително здравствено осигурување пред 2009 година, кога наплатата на придонесот беше во надлежност на Фондот. И над двата субјекта била отворена стечајна постапка, и тоа над Младина во 2005 година а над Југометал во 2017 година. Во стечајните постапки Фондот ги пријавил своите побарувања и тие му биле утврдени со решенија на стечајниот суд. Заинтересирани физички лица доставиле понуди за откупување на побарувањата и тоа за побарувањето спрема Младина е понуден надоместок во висина на целото утврдено главно побарување, а за побарувањето спрема Југометал е понуден надоместок во висина од 70% на утврденото главно побарување и на утврдената камата. 
По објаснувањето и дискусијата што следуваше, Управниот одбор едногласно донесе

Заклучок: На понудувачот да му се отстапи побарувањето на Фондот спрема АДПГМ „Младина“ од Скопје за понудениот надоместок во висина на целото утврдено главно побарување, и
Заклучок: На понудувачот да му се отстапи побарувањето на Фондот спрема „Југометал“ ДООЕЛ – Скопје за понудениот надоместок во висина од 70% на главниот долг и на утврдената камата.
ТОЧКА 6 – Предлог за донесување на Правилник за дополнување на Правилникот за систематизација на работните места во Фондот за здравствено осигурување на Македонија
Во рамките на шестата точка на дневниот ред, врз основа на предлогот содржан во работните материјали за седницата, Управниот одбор едногласно донесе

Правилник

за дополнување на Правилникот за систематизација на работните места во Фондот за здравствено осигурување на Македонија
со која се изврши дополнување кај потребното образование за едно работно место. 
Управниот одбор на Осмата седница ги разгледа и следните точки од информативна природа: 
ТОЧКА 7 – Извештај од финансиски контроли на јавни здравствени установи за периодот 1 јануари – 30 јуни 2017 година
ТОЧКА 8 – Акциски план за финансиски контроли на јавни здравствени установи за периодот 1 јануари – 31 декември 2018 година
Објаснување во врска со двете точки даде Снежана Ќовкароска Шилоска, која даваше и дополнителни појаснувања на прашањата поставувани од членовите на Управниот одбор. Со оглед дека се работи за точки наменети за информирање на Управниот одбор за преземените и предвидените активности за финансиски контроли на јавни здравствени установи, во врска со нив не беа донесени посебни одлуки или заклучоци.
ТОЧКА 9 - Разно
Во рамките на точката разно беше дискутирано за состојбата со квотите на аптеките за лекови на товар на Фондот и информациите за нивно брзо исцрпување пред истекот на месецот. По дискусијата, во која зедоа учество сите членови, Управниот одбор за оваа точка не донесе одлуки или заклучоци.
Бидејќи не беа дадени други предлози за расправање во рамките на точката Разно, дневниот ред беше исцрпен и Управниот одбор во 16.15 часот заврши со работата на осмата седница. 
 Записничар,                                                Управен одбор

                          Христо Трповски                                               Претседател,

                                                                        Верица Проковиќ
Овој записник беше едногласно усвоен од Управниот одбор на седницата одржана на 17 мај 2018 година

